
Р Е Ц Е Н З И Ј А 
НА РАКОПИСОТ СО „ПРАКТИЧНА НАСТАВА 2”

ОД Д-Р ДЕСПИНА СИВЕВСКА, ФАКУЛТЕТ ЗА ОБРАЗОВНИ НАУКИ, 
УНИВЕРЗИТЕТ „ГОЦЕ ДЕЛЧЕВ” ВО ШТИП

Врз основа на одредбите од Статутот и Правилникот за единствените основи 
за остварување на издавачката дејност на Универзитет „Гоце Делчев” во Штип, како и 
Одлуката бр. 1602-129/9 од 166. редовна седница на Наставно-научниот совет на Факултет 
за образовни науки, одржана на 30.12.2021 година, избрана е Рецензентска комисија во 
состав:

 – д-р Соња Петровска, редовен професор, Факултет за образовни науки при 
Универзитет „Гоце Делчев“ – Штип;

 – д-р Јадранка Рунчева, доцент, Факултет за образовни науки при Универзитет „Гоце 
Делчев“ - Штип
за изготвување на извештај, рецензија на приложениот ракопис „Практична настава 

2” од д-р Деспина Сивевска, вонреден професор, наменет за студентите на прв циклус 
студии на Факултет за образовни науки при Универзитет „Гоце Делчев” во Штип.

По прегледот на ракописот, Комисијата до Наставно-научниот совет на Факултет за 
образовни науки го поднесува следниов 

И З В Е Ш Т А Ј

Општи податоци за ракописот: Учебното помагало - практикум со наслов „Практична 
настава 2“ од авторот вон. проф. д-р Деспина Сивевска е конципиран и пишуван според 
наставниот план и програма, за реализација на наставата (вежби-менторирана практична 
настава во предучилишните установи) по наставните предмети: Практична настава – 
педагошка пракса 2 и Практична настава кои се изучуваат на студиите од првиот циклус 
на додипломски студии на Факултетот за образовни науки. 

Предметите се изучуваат на студиските програми по предучилишно воспитување, 
согласно со студиска програма од 2017/2018 како Практична настава – педагошка пракса 2 
и студиска програма од 2021/22 како Практична настава на Факултетот за образовни науки 
на Универзитет „Гоце Делчев“ - Штип. Предметот во студиските програми е предвиден 
како задолжителен предмет во четврти семестар на прв циклус на студии на студиската 
програма Предучилишно воспитување со неделен фонд на часови 0+0+2, и носи 2 ЕКТС. 

Практикумот соодветствува на програмите по наведените предмети и  претставува 
упатство, водич, вежбанка и дневник за реализација на педагошката практика на студентите 
во предучилишните установи која се реализира под менторство на д-р Деспина Сивевска. 

Податоци за обемот на ракописот: Ракописот е напишан на лесен и разбирлив 
јазик, на околу 60 страници на стандарден македонски јазик, во А4 формат - компјутерски 
обработен текст, со проред: единечен (single spacing), фонт Arial, со македонска поддршка 
и големина на буквите 11, regular.

Содржи прашања, протоколи, задачи и инструкции за изведба на педагошката 
практика претставени преку табели, слики, шеми и прилози (педагошка евиденција и 
документација). 

Содржината ја следи концепцијата на целите и очекуваните резултати на предметната 
програма по наведениот предмет.

Обемот и содржината на ракописот се во согласност со Правилникот за единствените 
основи за остварување на издавачка дејност на Универзитет „Гоце Делчев” во Штип.

Податоци за постоење на сличен или ист наслов: Според нашите сознанија, 
практикум или друго учебно помагало што обработува иста содржина досега не се 
објавени на Универзитетот „Гоце Делчев” во Штип. Цениме дека содржината, пристапот 
и форматот кој го нуди доставениот материјал дава можност за искуствено, постапно 

и систематично водење на студентите низ процесот на воведување во педагошката 
професија.

Краток опис на содржината: Практикумот е напишан на лесен и разбирлив јазик. 
Основната цел при подготвувањето на овој ракопис е на студентите, идни воспитувачи 
да им се доближи професијата воспитувач, преку стекнувањето на знаење и развивање на 
практични вештини за начините и можностите за професионален развој на воспитувачите, 
способности за планирање и програмирање на активностите во предучилишната 
установа, можностите и начините на корелација и интеграција на воспитно-образовните 
активности и сите останати активности кои воспитувачите ги изведуваат во својата 
секојдневна пракса. 

Ракописот е структуриран во 9 тематски целини кои редоследно и содржински 
(широчина и длабочина) ја следат структурата на предметната програма. Во рамки на 
секоја целина  се подготвени соодветен број на вежби кои содржат протоколи, прашања, 
задачи, инструкции и информации согласно со природата на разработената содржина. 
Подреденоста на тематските целини дава можност за повеќенасочно трансверирање на 
знаења, вештини и способности со други предмети кои се дел од студиската програма 
за предучилишно воспитување, со што може да се олесни процесот на учење во текот на 
студирањето. 

Сите тематски целини опфатени во овој ракопис во целост ја покриваат предвидената 
наставна програма по претходно наведените предмети, па оттука и соодветноста овој 
практикум да може да се користи како учебно помагало по предметите Практична настава 
– педагошка пракса 2 и Практична настава.

Практикумот ги содржи следните тематски целини: 
1. Опис на дневни активности при посета на детската градинка, соодветно на 

предвидениот фонд на часови за престој во предучилишна установа според 
предметната програма;

2. Професионален развој на воспитно- образовниот кадар;
3. Годишна програма за работа на детска градинка/ центар за ран детски развој;
4. Планирање на воспитно-образовната работа (видови планирања, aнализа на 

Програмата за рано учење и развој, aнализа на Стандарди за рано учење и развој);
5. Објекти за изведување на воспитно-образовната работа;
6. Катчиња/ центри за работа со деца од предучилишна возраст;
7. Организација на времето и воспитните групи во предучилишната установа;
8. Корелација и интеграција на воспитно-образовните активности;
9. Посета и набљудување на активностите во воспитните групи според возраста на 

децата;

Прилози 
Работните материјали се педагошки и дидактички одлично дизајнирани и нудат 

можност за активна партиципација на студентите за време на вежбите, компатибилни 
се со барањата за современа настава (кооперативно учење, развој на повисоки нивоа на 
размислување, критичко мислење, решавање на проблеми, проекти) и налагаат интензивна 
соработка со училиштата и детските установи. 

З А К Л У Ч О К

Приложениот ракопис во целост ги задоволува педагошките, дидактичко-
методичките и структурните критериуми, како и условите за издавање учебно помагало 
според Правилникот за единствените основи за остварување на издавачката дејност на 
Универзитетот „Гоце Делчев” - Штип.

Содржините кои се опфатени во ракописот упатуваат дека истиот е пишуван наменски, 
со една основна цел да им се овозможи на студентите да ги прошират и продлабочат 
своите знаења, како и да развијат вештини за самостојна истражувачка работа, развивање 
на критичност и подготвеност за успешно изведување на професијата воспитувач. 
Темите кои се опфатени во ракописот се во согласност со Наставниот план и предметната 
програма на предметите: Практична настава – педагошка пракса 2 и Практична настава, 
што ги изучуваат студентите од студиската програма по предучилишно воспитување на 
Факултетот за образовни науки, Универзитет „Гоце Делчев“ - Штип. 

Практикумот претставува извонреден водич низ искуственото учење на студентите 
и создава услови за зајакнување на соработката меѓу сите структури од предучилишните 
установи и факултетскиот ментор. Исто така дава можност за јавност, отчетност и 
легитимизација на споделените одговорности кои ги има Факултетот за образовни науки 
и предучилишните установи во практичното оспособување на студентите за нивната 
идна професија.

Врз основа на изнесеното, имаме чест на Наставно-научниот совет на Факултетот 
за образовни науки во Штип да му предложиме ракописот – практикумот со наслов 
„Практична настава 2“ од авторот вон. проф. д-р Деспина Сивевска да биде издаден и 
користен како учебно помагало/практикум за потребите на студентите од студиската 
програма по предучилишно воспитување на Факултетот за образовни науки, 
Универзитет „Гоце Делчев“ - Штип.

Рецензенти

Д-р Соња Петровска, редовен професор, с.р.
Д-р Јадранка Рунчева, доцент, с.р.


